
Издавач: Општина Центар-Скопје, Главен и одговорен уредник
ГОРАН МИЦЕВСКИ ул. „Михаил Цоков“ б.б.-Скопје,

тел. 3 203-667 и 3 203-613 орган на Општина Центар - Скопје, Тираж 70 примероци

Врз основа на член 36 став 1 точка 3 и член 64 став 1 од Статутот на Општина Центар-Скопје /„Службен гласник на Општина Центар-Скопје број 1/06/, градоначалникот на Општина Центар-Скопје, донесе
                                                 Р Е Ш Е Н И Е

за објавување на Одлука за распишување

на  референдум на локално ниво
Се објавува  Одлуката за распишување на референдум на локално ниво,

што Советот на Општина Центар-Скопје, ја донесе на 38-та седница одржана на 30.03.2015 година.

Бр.09-1848/3                                                   ГРАДОНАЧАЛНИК

31.03.2015 год.                                        на Општина Центар-Скопје    
С к о п ј е 




          Андреј Жерновски, с.р.

Врз основа на член 25 став 1 и член 28 став 3 од Законот за локалната самоуправа (“Службен весник на Република Македонија“ бр.5/02), член 6 став 2 и член 36 од Законот за референдум и други облици на непосредно одлучување на граѓаните (“Службен весник на Република Македонија“ бр.81/05) и член 26 став 1 точка 12 од Статутот на Општина Центар-Скопје (“Службен гласник на Општина Центар - Скопје“ бр.1/06), Советот на Општина Центар-Скопје на 38-та седница, одржана на 30.03.2015 година донесе

О Д Л У К А

за распишување на  референдум на локално ниво

Член1

Советот на Општина Центар – Скопје распишува референдум за подрачјето на Општина Центар - Скопје заради изјаснување на граѓаните за изгледот на објектот „Градски трговски центар Скопје“.

Советот на Општина Центар – Скопје го распишува референдумот од предходниот став по сопствена иницијатива.

Член 2

На референдумот на локално ниво граѓаните ќе одговорат на следното прашање:

“Дали сте за тоа да се задржи автентичниот изглед на фасадата на Градскиот трговски центар Скопје“.

Граѓанинот на референдумот се изјаснува така што на гласачкото ливче го заокружува зборот “ЗА“ или “ПРОТИВ“.
Член 3

Изјаснувањето по референдумското прашање од член 2 на оваа одлука се спроведува со цел граѓаните од подрачјето на Општина Центар Скопје непосредно да одлучат за тоа дали да се задржи автентичниот изглед на објектот „Градски трговски центар Скопје“ Скопје.
Член 4
Одлуката на референдумот се смета за донесена ако за неа гласале мнозинството од вкупниот број граѓани кои гласале, доколку гласале повеќе од половината од вкупниот број граѓани запишани во изводот од Избирачкиот список на Општината Центар – Скопје.

Одлуката донесена на референдумот е задолжителна.

Член 5
Доколку на референдумот се донесе одлука да се задржи автентичниот изглед на фасадата „Градскиот трговски центар Скопје“, Советот на Општина Центар – Скопје е должен во рок од 60 дена од објавување на резултатите од референдумот, да донесе одлука за утврдување на изгледот на фасадата на „Градскиот трговски центар Скопје“ во согласност со одлуката на референдумот и во согласност со член 67-а од Законот за градење („Службен весник на РМ“ број 130/2009, 124/2010, 18/2011, 36/2011, 54/2011, 13/2012, 144/2012, 25/2013, 79/2013, 137/2013, 163/2013, 27/2014, 28/2014, 42/2014, 115/2014, 149/2014 и 187/2014).
Член 6
Референдумот на локално ниво ќе се одржи на ден 26 април 2015 година, во периодот од 07.00 до 19.00 часот.

Член 7
Референдумот на локално ниво ќе го спроведе Општинската изборна комисија на Општина Центар и општинските избирачки одбори.                                                         
Член 8
Средствата за спроведување на референдумот се обезбедени во Буџетот на Општина Центар –Скопје за 2015 година.

Член 9
Оваа одлука влегува во сила со денот на објавување во “Службен гласник на Општина Центар – Скопје“, а ќе се објави и во дневниот печат и на веб страната на Општината.
Бр.08-1848/2                                         СОВЕТ НА ОПШТИНА ЦЕНТАР - СКОПЈЕ

30.03.2015 година                                                ПРЕТСЕДАТЕЛ

Скопје                                                           Мирослав Шиповиќ, с.р.

